
BUXORO MODDIY MADANIY MEROSINI MUZEYLASHTIRISHDA
OBIDALARDAGI ASTRONOMIK BELGILARNING O‘RNI

Tuksanova Zilola
Buxoro davlat universiteti katta o‘qituvchisi

Annotasiya: Maqolada ochiq osmon ostidagi Buxoro memoriy obidalari
qurilishi, memorchiligi, dekorasiyasi va bezak texnikalarida wuchraydigan
astronomik belgilar, ularning tasvirlanish sabablari, muzeylashtirishda ularning
ahamiyati masalalari tahlil etilgan.

Kalit so‘zlar: quyosh burji, yulduzsimon, muqarnaslar, koshin, geometrik
naqsh, oymanand yulduzlar saroyi

POJIb ACTPOHOMUNYECKHUX CUMBOJIOB HA ITAMATHHUKAX B
MY3EEOUKALIUN MATEPUAJIBHOI'O KYJBbTYPHOI'O HACJIEAUA
BYXAPBI

AHHOTamuMsA: B crarbe aHaANM3HUPYIOTCS ACTPOHOMMYECKHE  3HAKH,
OoOHapy’KE€HHbIE B KOHCTPYKLUH, APXUTEKTYPE, OTACIIKE U JEKOPATUBHON TEXHHKE
MaMSATHUKOB apXUTEKTYpPhl IOJ OTKPBITBIM HeOOoM byxapbl, NpUYMHBI HX
M300paKEHUS U 3HAYEHUE B My3€HU3aLINH.

KiroueBble ciioBa: CONSIpHBIN 3HAK, 3BE3/I000pa3HbIM, CTAIAKTHUT, Kadel,
r€OMETPUYECKUI Y30P, IBOPEL JTYHBI U 3BE3]1

THE ROLE OF ASTRONOMICAL SYMBOLS ON MONUMENTS IN THE
MUSEALIZATION OF BUKHARA’S TANGIBLE CULTURAL
HERITAGE

Annotation: The article analyzes astronomical signs found in the design,
architecture, decoration and decorative techniques of architectural monuments in the
open air of Bukhara, the reasons for their depiction and significance in
museumization.

Keywords: solar sign, star-shaped, stalactite, tile, geometric pattern, palace of
the moon and stars

KIRISH

Buxoro vohasida bugungi kunda 829 ta madaniy meros obektlari saglanib
golgan. Ularning orasida ilk o‘rta asrlarga taalluqglilari ham bor. Aksariyati so‘nggi
o‘rta asrlarga mansub[2]. Obidalarning necha yuz yillardan butun bus butun holda
yetib kelishining muhim sabablari nafagat boy memorchilik tajribasi, qurilish
materiallarining mustahkamligi, balki, ajdodlarimizning aniq fanlar, fizika,

matematika, astronomiya fanlarini yaxshi o‘zlashtirganidadir. Buxoro arxitektura
yodgorliklarining boqiy yashab kelayotgani shubhasiz ularning osmon jismlari bilan
bog‘liq holda barpo etilganidir.

MAVZUNING O‘RGANILGANLIGI VA METODOLOGIYASI

Shaharning eng qo‘hna imoratlaridan Arkning bunyod etilishi muarrix
Narshaxiyning “Buxoro tarixi” asarida bayon etilgan. Xususan, buxorxudot Bidun
olimlarni yig‘ib, maslahatini olgandan so‘ng, katta Ayiq, osmondagi yetti garoqchi
yulduzlari shaklida, yettita tosh ustunda ustiga Arkni qayta quradi[5, 28-29].

XII asrda Qoraxoniylar sulolasidan Buxoro podshohi Arslonxon kelgusi
avlodlarga saltanatidan mangu bir nishona qoldirish niyatida ajib bir inshoot bunyod
etishga jazm etadi. Bu xayrli ishga barcha munajjim, memor va ustazodalarni jalb
etib, ulardan imorat loyihalarini bir oy muhlat ichida topshirini buyuradi. Muddat
tugagach, memor va muhandislar turli shakldagi masjid, madrasa, xonaqolarning
loyiha chizmalarini hukmdorga taqdim etishadi. Lekin, unga birortasi ham maqul
bo‘lmaydi. Faqgatgina minora qurilishi loyihasi maqullangan. Ayni bunday baland
inshootning boqiy turishini falakiyotshunos olimlar isbotlab berishgan.

XV asrda temuriyzoda Mirzo Ulug‘bek mamlakat hududida qurdirgan
madrasalaridan birinchisi 1417 yilda Buxoroda qad ko‘taradi. Madrasaning
arxitekturasi va uning bezatilishi diqqatga sazovordir, chunki binoning devorlari,
ayvon va boshqa kismlari buyuk astronom-olim Ulug‘bekning chizmalari asosida
koinotning sirli koshinlari bilan bezatilgan[3, 323-327]. Shuningdek, madrasa astral
xarakterga ega bo‘lgan ornament (nagshlar) bilan bezatilgan bo‘lib, ular
Ulug‘bekning astronom sifatida dunyoqarashini ifodalaydi. Birinchi qarashdayoq
madrasa o‘zining ajoyib garmoniyasi bilan kishini mahliyo qiladi. Keyinroq
Markaziy Osiyoda madrasalar ana shu nusxada qurila boshlanganligi ham tahsinga
loyiq. Bundan tashqari madrasada diniy fanlar bilan birga, dunyoviy fanlar, xususan,
falakiyot ilmi o‘qitilishiga alohida etibor qaratilgan.

TAHLIL VA NATIJALAR

Buxoro shahridagi Kalon masjidining bugungi kunga qadar yetib kelishidagi
sinoatlardan biri uning Quyosh burjiga qarab qurilganligidir. Koinot jismlari bilan
hamohangligi uning bardavomligini taminlaganligiga shubha yo‘q. Kalon masjidi
Xonai Kabaning asl, oldingi shakliga monanddir. Balki shuning uchun hamdir Olloh
nazari tushgan zamin Kalon masjidining umri boqiy va bardavomdir.

XVI asr yodgorligi sanalgan Xo‘ja Zayniddin masjid xonaqosining balandligi 7
metrli ayvon shifti va tekis tomini 8 ta bezakli yog‘och ustunlar ko‘tarib turadi.
Ustunlarning bari marmar tagkursilarga mustahkamlangan. Shift toqili,
yulduzsimon 7 hovuzaklarga bo‘linib, handasiy nagshlar bilan jozibador bezatilgan.
Sharqiy tomondagi markaziy qismida yulduzsimon hovzak ishlanib, muqarnasilar

bilan bezalgan. Yulduzsimon shakldagi hovzakning o‘n ikki burchagidan yirikroq
yog‘och taxtachalardan bo‘rttirib ishlangan geometrik nagshlar tarqalgan. Hovzak
yulduzsimon muqarnaslar yordamida bezalgan karniz bilan yakunlanib, yonlaridagi,
nisbatan soddaroq bezalgan hovzakchalar bilan uyg‘unlashgan. Shimol tomondagi
ayvon shiftining markazida esa o‘n qirrali yulduzsimon shakldagi hovzak joylashgan
bo‘lib, yonlari sharafalar bilan bezalgan.

1-rasm.Xo‘ja Zayniddin masjid xonaqohi gumbazining ichki ko‘rinishi.
XVI asr.

Ayvonning burchak qismi ham serhasham bezalib, yulduzsimon mugarnaslar
bilan to‘ldirilgan ikkita olti qirrali hovzak ishlangan. Ayvonning devorlariga
ganch ishlatilgan bo‘lib, oq rangli devor va ayvonning qoshinkorligi ustalarning
yuksak mahoratidan darak. Bizgacha yetib kelgan ayvonnning xarili shift va tomi
XVI asrga xos bo‘lgan yog‘och xarilar va tekis tomlar konstruksiyasining ajoyib
namunasidir. Sharqiy tomondagi ikkita asosiy ustun yuzaroq o‘yma geometrik
naqgsh bilan bezalib, yuqori qismi madohil naqgshli qosh bilan yakunlangan.

2-rasm. Mir Arab madrasasi miyonsaroyining gumbazi ko‘rinishi. XVI asr

3-rasm. Ko‘kaldosh madrasasi miyonsaroyi gumbazining ko‘rinishi. XVI
asr.

5-rasm. Bolo hovuz masjidining yog‘och ayvoni shifti hovuzaklarilaridan
biri. XX asr boshlari.

Masjidning salobati va hashamdorligining toji sanalgan gumbaz go‘zalligi har
qanday insonni sehrlab qo‘shishi shubhasiz. Gumbazning pastki uchidagi aylana
lenta bo‘ylab bitilgan eski yozuv va muqaddas bitiklar bejirim xattotlik ko‘rinishida.
Xona gumbazi murakkab galqonsimon bag‘allar yordamida asosiga tayangan,

https://fanlararotadqiqotlar.uz/ ISSN-L: 3093-9240



FANLARARO ILMIY TADQIQOTLAR  No. 4 (2026)

gumbaz ichi 32 ga bo‘linib, ular hallangan mayda gullar bilan bezatilgan,
gumbazning quyi qismi esa muqarnaslar qatori bilan hoshiyalangan. Gumbaz,
taxmonlar, mehrob va g‘arbiy devordagi yozuvlar qatori kundal usulida bajarilgan.
Gumbaz quyi atrofida ko‘kimtir naqgshlar bo‘lsa-da, markazida uchiga intilayotgan
o‘simliksimon naqgshlar va gulbarglar guldastasi aks etgan. Chinni-oltin kosani
eslatuvchi gumbazga digqat bilan razm solarkansiz, bulutlar orasidan nur sochib,
charaqlayotgan quyosh ko‘zga tashlanadi.

XULOSA

Buxoroning so‘nggi sulolasi — mang‘it amirlarining yozgi saroyining Sitorai
Moxi Xossa deb atalishi ham bejizga emas. Yani, “oymanand yulduzlar saroyi”,
“shohning ko‘nglidagi yulduz” manolarini ifodalaydi[4, 11]. Saroy xonalarining
yog‘och, ganch, oynavand bezaklarida oy, yulduz tasvirlari ko‘p uchraydi.

1914-1915 yillarda barpo etilgan Amir Olimxon madrasasi ham puxta bilim
berilib, shuningdek, zamonasining zukko olimu fuzalolari yig‘ilganki[1, 44], amir
ushbu maskanni akademiyaga aylantirishni niyat qilgan. Yirik ilmiy muassasaning
ayni shaharning bosh markazi, Minorai Kalon yonidan tanlangani ham bejizga emas
albatta. Balkim, Amir Olimxon ilmu nujum — falakiyot ilmini minora orqali tadqiq
etishni ham niyat qilgandir.

Buxoro tarixiy obidalarida astronomik belgilar va osmon jismlari tasvirining
aks etishi ajdodlarimizning falakiyot ilmini puxta egallagani, mohir munajjimlar
bo‘lib yetishganidan darak. Makur omil sababidan ham yodgorliklar asrlar osha
boqiy yashayveradi.

Materiallar ko‘chirib bosilganda “Fanlararo ilmiy tadqiqotlar” jurnali manba
sifatida ko‘rsatilishi shart.

Heokok

Tahririyatga yuborilgan materiallar qaytarilmaydi.
Ilmiy magqolalar tahririyat tomonidan ko‘rib chiqiladi. Tahririyat a’zolarining
jurnal ruknlariga mos kelmagan, ko‘rsatilgan talablarga mos bo‘lmagan
magqolalarni nashr gilmaslik huquqi bor.

Hkokok

“Fanlararo ilmiy tadqiqotlar” jurnali 05.05.2026-yildan O‘zbekiston
Respublikasi Ragamli texnologiyalar vazirligi huzuridagi Axborotlashtirish va
telekommunikatsiyalar sohasida nazorat inspeksiyasi tomonidan 2026-yil 5-may
sanasida davlat ro‘yxatidan o‘tkazilib, 1564147-sonli rasmiy litsenziya asosida
faoliyat yuritadi.

kkock

Yuborilgan maqolalarning barchasi “Antiplagiat” tizimida tekshiriladi.
Jurnalda nashr etilgan materiallar va ma’lumotlarning to‘g‘riligiga mualliflar
mas’ul.

“Fanlararo ilmiy tadqiqotlar” ilmiy-amaliy metodologik jurnali barcha ta’lim
muassasalari va ilmiy izlanuvchilarni hamkorlikka chorlaydi.

Muassis: “Fanlararo ilmiy tadqiqotlar” MCHJ
Tahririyat manzili: Toshkent shahar Sergili tumani Yangi Bunyodobod
MFY 8-uy
https://fanlararotadqiqgotlar.uz/




